
Тошкент давлат педагогика университети, 
Амалий психологияси кафедраси мудири; 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

MUARRIXLIGI NAMUNASI  ...........................................................................................................................  13-18 

Ҳайитов Умед Яҳёевич 

INNOVATIVE HR MANAGEMENT: NECESSITY AND METHODS OF APPLICATION  ..............  93-99 

Худойназаров Фахритдин Хаитович 

БОШҚАРИШНИНГ МЕТОДОЛОГИК АСОСЛАРИ  ........................................................................  128-136 

Isomitdinova Gulbaxor Kurbonaliyevna 

ЎЗБЕКИСТОНДА СОВЕТ ДАВРИДА ЖИСМОНИЙ ТАРБИЯ ВА СПОРТНИНГ ҲОЛАТИ 

 
Аннотация. Дунёда спорт давлатларнинг ривожланиши ва миллий нуфузини танитиш учун 

зарурий омилларидан бири ҳисобланади. Жисмоний маданият жамиятда ижтимоий тажрибани 
таъминлаш, ишлаб чиқариш ва меҳнат унумдорлигини ошишига хизмат қилади. Жаҳонда юз берган 
маданий ўзгаришлар, саноатлашиш ва урбанизация жараёнлари спортнинг ўсишини таъминловчн 
факторлардан биридир. Ушбу мақолада совет даврида жисмоний тарбия ва спорт соҳасидаги давлат 
сиёсати, унинг ҳолат, мазкур йўналишда олиб борилган тадбирлар тарихий ҳужжатлар ва адабиётлар 
асосида ёритиб берилган. 

Калит сўзлар. Совет давлати, Ўзбекистон, жисмоний тарбия, спорт, спорт гуруҳлари, жисмоний 
маданият, Жисмоний тарбия ва спорт комитети, коммунистик партия, спорт клублари, спорт ўйинлари, 
хотин-қизлар спорти, спорт соҳаси кадрларини тайёрлаш жараёни, спартакиада, спортчи, педагогика 
институтлари, "Ўзбекистон физкультурачиси", ўқувчи ёшлар, Самарқанд жисмоний тарбия педагогика 
билим юрти, "Ўзбекитонда хизмат кўрсатган тренер". 

SITUATION OF PHYSICAL EDUCATION AND SPORTS IN UZBEKISTAN DURING THE 
SOVIET PERIOD 

 
Abstract. In the world, sport is one of the necessary factors for the development of countries and promotion 

of national prestige. Physical culture serves to provide social experience in society, increase production and labor 
productivity. Cultural changes, industrialization and urbanization processes in the world are one of the factors 
that ensure the growth of sports. In this article, the state policy in the field of physical education and sports in the 
Soviet era, its status, the activities carried out in this direction are highlighted on the basis of historical documents 
and literature. 

ПОЛОЖЕНИЕ ФИЗИЧЕСКОГО ВОСПИТАНИЯ И СПОРТА В УЗБЕКИСТАНЕ В 
СОВЕТСКИЙ ПЕРИОД 

 
Аннотация. В мире спорт является одним из необходимых факторов развития стран и повышения 

национального престижа. Физическая культура служит обеспечению социального опыта в обществе, 
увеличению производства и производительности труда. Культурные изменения, процессы 
индустриализации и урбанизации в мире являются одним из факторов, обеспечивающих рост спорта. В 

данной статье на основе исторических документов и литературы освещена государственная политика в 
области физического воспитания и спорта в советское время, ее состояние, деятельность, проводимая в 
этом направлении. 

Ключевые слова. Советское государство, Узбекистан, физическое воспитание, спорт, спортивные 
секции, физическая культура, Комитет по физической культуре и спорту, Коммунистическая партия, 
спортивные клубы, спортивные игры, женский спорт, процесс подготовки кадров в области спорта, 
спартакиада, спортсмены, педагогические институты, «Физик Узбекистана», студенческая молодежь, 
Самаркандский пединститут физической культуры, «Заслуженный тренер Узбекистана». 

Кириш. Замонавий дунёда спорт давлатларнинг ривожланиши ва миллий 

нуфузини танитиш учун зарурий омилларидан бири ҳисобланади. Жисмоний маданият 

жамиятда ижтимоий тажрибани таъминлаш, ишлаб чиқариш ва меҳнат унумдорлигини 

ошишига хизмат қилади. Жаҳонда юз берган маданий ўзгаришлар, саноатлашиш ва 

урбанизация жараёнлари спортнинг ўсишини таъминловчи факторлардан биридир. XIX 

асрда Россия империясида спорт ўйинлари юқори ва ўрта табақа вакиллари орасида 

оммалашиб, хусусий спорт бирлашмалари ва клублари очилишига олиб келган. 1912 

йилда Россия империясида ҳарбий жисмоний тайёргарлик қўмитаси ташкил этилди. 

1917 йил октябрида большевиклар ҳукумати томонидан спорт гуруҳлари ва 

бирлашмалари марказлаштириб, сиёсий мақсадларда ундан фойдаланилди [1]. 

Жисмоний тарбия совет маданиятининг шундай лойиҳаси бўлганки, у спорт ва 

давлат аҳамиятига молик тадбирларни ташкиллаштирувчи ва ташвиқотчиси эди. 

Спортнинг асосий вазифаси соғлом ва сиёсий фаол фуқароларни Иттифоқ иқтисодиёти 

ва армияси учун тарбиялаш эди. Совет Иттифоқида спорт универсал жисмоний 

маданият ва алоҳида тузилма сифатида 1920 йилларнинг охирида шаклланди [2]. 

Дастлабки даврда спорт ғарб услуби бўйича ёшларни бирлаштириш ва қизиқтириш 

асносида советлаштириш кўринишида олиб борилиши белгиланган. 

Коммунистик партиянинг VI съезди қарорларига асосан 1918 йил 22 апрелда 

Бутунроссия Ижроия Комитети Кенгаши умумий ҳарбий таълим раҳбарлиги ташкилоти 

тузиш ҳақида декрет чиқарди. Кейинроқ эса М.В.Фрунзенинг (1920 йил май ойида) 

ташаббуси билан Туркистон фронти бошқармаси қошида умумий ҳарбий таълими — 

всеобуч бўлими ташкил этилди [3].  

Муҳокама. 1930 – 1940 йилларда совет фуқаролари учун совет жисмоний 

маданиятини яратиш йиллари бўлди. Бу жараёнга Совет Иттифоқида 1930 йилда 

ташкил этилган Жисмоний тарбия ва спорт комитети масъул эди. 1951 йилда СССР 

Халқаро Олимпия қўмитаси аъзолигига қабул қилинди ҳамда мамлакатда Олимпия 

қўмитаси ташкил этилди. Шу йили Совет Иттифоқи Ғарбий бошқарув халқаро спорт 

федерациясига, Халқаро ҳаваскорлик атлетика федерациясига, 1953 йилда эса 22 та 

халқаро спорт федерациясига аъзо бўлди [4]. 

Совет Иттифоқи коммунистик партияси замонавий спорт маданиятини тарғиб 

қилиш орқали янги советлашган кўринишдаги спортни татбиқ эта олди ва жамиятни 

трансформациялашувига ҳамда одамларнинг онгига таъсир қилди. Совет жисмоний 

маданияти ҳудудий, республика ва миллий даражада режалаштирилган, 

маблағлаштирилган ва ташкиллаштирилган эди. Жисмоний маданиятнинг замонавий 

ва анъанавий формаси интеграция жараёнларига жалб қилиниб, давлат миллий 

идентиклигини мустаҳкамлашга хизмат қилиши керак эди [5]. 

Иттифоқ жисмоний маданиятини республикада маҳаллий бошқаруви касаба 

уюшмалари ва спорт ташкилотлари намойиш қиларди. 1924 йилда Совет Туркистон 

Олимпия ўйинлари, 1927 йилда эса биринчи Ўзбекистон спартакиадаси ўтказилди. 1925 

йилда Ўзбекистонда 296 та спорт ташкилотлари фаолият кўрсатиб, 1926 йилда 

тахминан 26000 нафар Ўзбекистон фуқаролари спорт клубларига аъзо бўлганлар [6]. 

Иккинчи жаҳон урушидан кейинги йилларда халқ хўжалигини тиклаш жараёнида 

спорт соҳасида кўпгина ижобий ўзгаришлар юз берди. Жумладан, спортнинг жаҳон 

аренасига юз тутиши учун жамоат ва спорт ишларига раҳбарлик қилишни тубдан 

яхшилаш муаммоларига қаратилган қатор қарорлар қабул қилинди. Масалан, 

Ўзбекистон Коммунистик партияси Марказий комитетининг XIX съезди йиғилишида 

“Инсонни ҳар томонлама мукаммал қилиб ривож топтириш ишида жисмоний тарбия 

катта аҳамиятга эга. Партия, совет, касаба уюшмаси ва комсомол ташкилотлари, 

жисмоний тарбия ва спорт қўмиталари, меҳнаткашлар жамоалари, ўқув юртларида ва 

меҳнаткашларнинг истиқомат жойларида жисмоний тарбия ишларини яхшилаш 

чораларини кўришлари, спортнинг ҳамма турларини ҳар томонлама 

ривожлантиришлари лозим. Жисмоний тарбия ва спорт одамларнинг кундалик 

турмушига мустаҳкам сингиб кетиши учун ҳамма чораларни кўриш керак”лиги қайд 

этилди [7].  

1948 йилда Ўзбекистон ССР Министрлар совети “Ўзбекистон ССР да жисмоний 

тарбия ва спорт ишларини яхшилаш тўғрисида” махсус қарор қабул қилди. Мазкур 

қарор жисмоний тарбия ва спорт ҳаракатининг ривожланишига, халқаро спорт 

алоқаларининг қайтадан қарор топиши ва ўсишига сабаб бўлди. 

ХХ асрнинг 50 йилларида Ўзбекистонда ғарб услубида спорт ўйинлари ташкил 

этилиб, Ўрта Осиё спортчилари халқаро миқёсдаги олимпиадада иштирок этишиб, 1952 

йилда Ўзбекистон олимпия олтин медалини кўлга киритди [8]. 

Натижалар. 1946-1960 йиллар республика баскетбол ўйининг ривожланишида 

муҳим босқич бўлди. Ўзбекистон Компартиясининг 1949 йил мартда бўлиб ўтган Х съезд 

қарорида бундай эди:“ Ёшларни жисмоний тарбиялаш ишини янада ривожлантиришга 

катта эътибор берилиши керак. Партия, совет касаба уюшмаси ва комсомол 

ташкилотлари уларни физкультура ташкилотларининг ишини яхшилашлари уларни 

моддий- техника базасини мустаҳкамлашлари, кенг халқ оммасига 

физкультура ҳаракатига жалб қилишлари лозим”-деб ёзилган.  

Ўзбекистон IX спартакиадаси 5412 физкультура коллективлари иштирокида 188 

шаҳар ва районда ҳамда 10 областда спартакиада мусобақалари бўлиб ўтди. Бу 

мусобақаларда 500 минг йигит ва қизлар қатнашди. Ўзбекистон IX спартакиадасига 

тайёргарлик даврида янгидан 100 физкультура коллективлари ташкил этилди. 

Спортчиларнинг сони эса 40 минг кишига кўпайди. Ўзбекистон спортчиларидан 11 

спортчи спорт мастери нормасини бажарди, 105 киши биринчи, 780 киши 3839 киши 

учинчи разрядли бўлдилар. Ўзбекистон ІХ спартакиадаси финалида 9 областдан, 

Қорақалпоғистон АССРдан шаҳридан 1700 спортчи ва 360 судья қатнашади.  

1954 йилда бўлган Ўзбекистон ѴІІІ спартакиадасига 1515 спортчи қатнашган эди. 

Ўшанда биринчи ўринни Тошкент шаҳри, иккинчи ўринни Фарғона области, учинчи 

ўринни Самарқанд области олган эди.  

Республикада битта хизмат кўрсатган спорт мастери, 54 спорт мастери, 

Бутуниттифоқ категориясидаги 15 судья бор. Шу йил Москвада бўладиган 

СССР халқлари спартакиадасига Ўзбекистон спортчилари коллективидан 

биринчи разрядли ва Спорт мастерларидан 400 киши қатнашади . 

250 мингга яқин педагог, тренер, инструктор ва методистлар турли ёшдаги 

кишиларни жисмоний тарбия билан шуғулланишга жалб этишда яқиндан ёрдам 

беряптилар. 23 га жисмоний тарбия олий ўқув юрти, педагогика институтларидаги 76 

та жисмоний тарбия факультети, ўттизга яқин жисмоний тарбия техникумлари, 

йигирмага яқин тренерлар мактаблари мутахассис тайёрлаяпти. Бу рақамлар ҳар йили 

ўзгаряпти, чунки жисмоний тарбия ходимларига бўлган талаб кундан-кунга ошиб 

бормоқда. Зеро, Коммунистик партия физкультура ҳаракатига ҳақиқий умумхалқ 

характери бахш этиш вазифасини қўйди ва бу вазифа муваффақиятли амалга ошди . 

1955-1956 йилларда ССР халқлари биринчи спартакиадасига тайёргарлик 

муносабати билан жисмоний маданият спорт тараққиётига айниқса, эътибор берилди. 

Ўзбекистон КМП ва Министрлар Советининг қарори билан республика спартакиадасини 

ўтказиш ва ССР халқлар биринчи спортакиадасига тайёргарлик кўриш юзасидан 

ташкилий комитет тасдиқланди, физкультура оммавийлигини ривожлантириш ва 

Ўзбекистон спортчиларининг маҳоратини ошириш тадбирлари белгилаб берилди. 

Ўзбекистон Компартияси ХIII съезди ҳам (1956 йил январь) яна шу вазифага эътибор 

берди. “Меҳнаткашларнинг жисмоний тарбиялаш анча яхшилансин, 1956 йилги ССР 

халқлари спартакиадасига республика спортчиларининг юксак даражада тайёргарлик 

кўриши таъминлансин”, деб кўрсатилган эди съезд қарорида. Ўзбекистон ССР 

Министрлар Совети биргина 1953 йилнинг ўзида икки марта (30 мартда ва 31 августда) 

физкультура ва спорт ишларини яхшилашга қаратилган қарор қабул қилди. Бу 

қарорларда кадрларни қайта тайёрлаш, спорт асбоб-анжомларини ишлаб чиқариш, 

спорт иншоотлари қуриш ва уларни жиҳозлаш каби қатор масалалар аниқлаштириб 

берилган эди. “Ўзбекистон физкультурачиси” ва “Физкултурник Ўзбекистон” 

газеталари узоқ танаффусдан кейин 1953 йилдан бошлаб яна чиқа бошлади. 1954 йилда 

мамлакатда энг йирик “Пахтакор” стадионини қуришга киришилди ва 1956 йили ССР 

халқлари биринчи спартакиадаси очилиши арафасида фойдаланишга топширилди. 

1945 йилда республика спартакиадларини ўтказиш анъанаси яна тикланди, 1948 

йилдан бошлаб бу спартакиадалар мунтазам ўтказиладиган бўлиб қолди. 

Жисмоний тарбия ҳаракатини юксалтириш манфаатлари ёш авлодни жисмоний 

тарбиялашни илмий ва методик жиҳатдан тўғри ташкил қилиш зарурияти. Ўзбекистон 

спортчиларининг маҳоратини ўстиришни таъминлаш юқори малакали кадрлар 

тайёрлаш масаласини кун тартибига кўндаланг қуйди. Бу вазифани битта Жисмоний 

тарбия техникуми имконияти билан ҳал қилиб бўлмас эди. 1951 йилда Самарқанд 

жисмоний тарбия педагогика билим юрти очилди. У ҳозир ҳам самарали ишлаб турибди. 

Айни пайтда айниқса олий маълумотли кадрларга бўлган талаб ёки эҳтиёжни 

қониқарсиз аҳволда эди. 1949 йилда республикада олий физкультура маълумотига эга 

бўлган 96 мутахассис бор эди, холос. Республика ҳукуматининг махсус қарори билан 

1949 йилда Тошкент давлат педагогика институтида жисмоний тарбия бўлими очилди. 

У 1952 йилда мустақил факультетга айлантирилди. шунингдек, 1954 йилда Фарғона 

педагогика институтида, 1956 йилда Нукус педагогика институтда ҳам худди шундай 

факультетлар очилди. Ҳозирги кунда Нукус давлат университети. Ўлкамизда кадрлар 

тайёрлашда уни хизмати ҳам каттадир. Айниқса 1955 йилда Республикада Ўзбекистон 

жисмоний тарбия давлат институтининг очилиши муҳим воқеа бўлди. Бу олий юрти 

жисмоний тарбия ва спорт турлари бўйича юқори малакали ўқитувчилар ва тренерлар 

тайёрлашнинг” макони бўлиб қолди. 

Бу даврда болалар ва ўсмирларни жисмоний жиҳатдан тарбиялашга, болалар 

оммавий спортини ривожлантиришга кўп эътибор берилди. Ўқувчиларнинг туман, 

шаҳар ва вилоят спартакиадаларини, Ўрта Осиё республикалари ва Қозоғистон 

ўқувчиларининг республика ва зона спартакиадаларини ўтказиш анъанага айланди. 

1961 йил ёзида ўтказилган ўқувчиларнинг республика XIV спартакиадаси натижалари 

ўқувчи-ёшларни спорт тадбирларига кўплаб жалб этилганлигидан, спорт 

кўрсаткичларининг илгариги йиллардагига нисбатан бирмунча яхшиланганидан 

далолат беради. Мазкур спартакиаданинг мактаб ва мактаблараро, туман, шаҳар ва 

вилоятларда ўтказилган ҳудудий босқичларида 310 мингга яқин ўқувчилар қатнашган. 

Спартакиаданинг финал босқичида эса 1324 нафар ўқувчи-ёшлар майдонга чиқди. 

Мусобақалар якунида 239 та шаҳар ва туман рекордлари, 18 та вилоят ва 2 та республика 

рекорди аниқланган [9]. 

Шунингдек, 4172 та мактаб қошида жисмоний тарбия жамоалари тузилиб, уларга 

қарийб 496 минг бола ва ўсмирлар жалб қилинганлиги ҳам спорт тадбирларининг 

оммавийлашиб бораётганлигидан далолат беради. Фақат 1961 йилнинг ўзида 

мактабларнинг жисмоний тарбия жамоаларида қарийб 73 минг нафар БГТО (Буд готов 

к труду и обороне) нишондорлари, 44 минг нафардан кўпроқ ГТО (Готов к труду и 

обороне) нишондорлари, I разрядли 43 нафар спортчи, II разрядли 429 нафар спортчи, 

III разрядли 7129 нафар спортчи, ўсмирлар ёшлик разрядида 15 мингдан ортиқ спортчи, 

9908 нафар спорт инструкторлари ва судьялари тайёрланган эди [10]. 

Мактабларнинг спорт базалари йил сайин кўпайиб, мустаҳкамлана борди. 

Ўқувчилар ва жамоатчиликнинг кучи билан кўпдан-кўп спорт заллари ва ўйин 

майдончалари бунёд қилинди. 1962 йилда республикадаги мактабларда яхшилаб 

жиҳозланган 229 та спорт зали, 10 та сузиш ҳовузи, 13 та теннис корти, 3500 дан ортиқ 

волейбол ва қарийб 1200 та баскетбол майдончалари, 185 та комплекс спорт 

майдончалари мавжуд эди [11]. Мактабларни спорт инвентари ва спорт кийими билан 

таъминлаш юзасидан кўп ишлар қилинди. 

Болаларнинг мактабдан ташқари муассасаларда ҳам спорт ишини йўлга қўйиш 

анча яхшиланди: 33 та болалар спорт мактабларида 12 мингдан кўпроқ ўқувчилар спорт 

маҳоратларини такомиллаштирдилар. Бундан ташқари, пионерлар уйларида, туристик 

лагерларида спорт секциялари ва тўгараклари тузилган эди. 1966 йил августда “Совет 

Иттифоқида жисмоний тарбия ва спортни янада ривожлантириш тўғрисида” қарор 

қабул қилинди [12]. Бунинг натижасида, 1972-1979 йилларда Республикада 7,3 минг 

ГТО [13] нишондорлари тайёрланди. ЎзССР ДОСААФ [14] тасарруфида 1979 йилда 10 

мингтадан ортиқ спорт ташкилотлари фаолият юритди.  

1978 йилда Республикада 299 та болалар-ёшлар спорт мактабида 101,8 минг 

нафар ёшлар спорт билан шуғулланди. Бундан ташқари 12 та олий спорт устаси 

мактабида 3,5 минг нафар оммавий жисмоний тарбия, спорт клублари ва мактабларида 

3001,2 минг киши шуғулланган бўлиб, шундан 1034,6 минг нафарини аёллар ташкил 

этди. 1979 йилда жисмоний тарбия ҳаракати билан республика бўйича 10,8 минг нафар 

олий маълумотли ва 4,2 минг нафар жисмоний тарбия маълумотига эга кишилар банд 

бўлди. Жисмоний тарбия ва спорт соҳаси бўйича мутахассис кадрлар Ўзбекистон 

жисмоний тарбия институтида, 2 та жисмоний тарбия техникуми ва педагогика 

институтлари қошида 9 та жисмоний тарбия факультетларида тайёрланди. 

Ўзбекистонда ҳар йили 500 нафар олий маълумотли, 800 нафар жисмоний тарбия 

маълумотига эга мутахассисларни тайёрлаб берди [15]. 

Шу маънода, Ўзбекистонда жисмоний тарбия ҳаракатининг моддий-техник 

базасини ривожлантиришга ҳам катта эътибор берилди. 1979 йилда Республикада 149 

та стадион, 2920 та спорт заллари, 222 та сув ҳавзалари, 32 тадан кўпроқ спорт 

майдонлари, 4985 та футбол майдони, 1557 та тирлар мавжуд бўлиб, улар спортнинг 

ривожланишига асос бўлди [16]. 

Ўзбекистонда маҳаллий миллат вакилларидан Руфат Рисқиев, Абдулла 

Қодирохунов, Собир Рўзиев ва бошқа спорт усталари жаҳон спорт саҳнасига чиқишга 

муваффақ бўлдилар. Ўзбекистон пойтахти Тошкент шаҳри ва вилоятлар 

марказларидаги турли спорт муассасаларига маҳаллий миллат вакилларининг 

сезиларли даражада жалб этилгани мавжуд даврдаги сиёсий ҳукмронликнинг бирмунча 

юмшагани, қолаверса, маҳаллий бошқарувнинг бирмунча фаоллашувидан далолат 

беради. Бунда Ўзбекистон коммунистик партияси марказий қўмитасининг биринчи 

котиби сифатида фаолият олиб борган Ш.Р.Рашидовнинг алоҳида хизматлари 

борлигини таъкидлаб ўтиш зарур [17]. У ўша даврнинг ҳукмрон мафкураси ва сиёсий 

тузум тазйиқларига қарамай, “…жисмоний тарбия ва спорт жамиятнинг барча 

жабҳаларида ривожлантирилиши учун ҳамма чоратадбирларни қўллаш зарур” лиги 

таъкидланган [18], бу эса, ҳеч истисносиз, ўша давр учун беқиёс жасорат эди. Шунингдек, 

1978 йилнинг август ойида Тошкент шаҳрида шашка бўйича жаҳон чемпионати 

ўтказилиб, мазкур тадбирда Осиё минтақасидан ўндан ортиқ мамлакат спортчилари 

қатнашган эди [19]. 

Маълумки, “қайта қуриш” давридаги халқаро спорт алоқалари (1980-1990) 

ўзининг ўта мураккаблиги билан ажралиб турди.  

Биринчидан, 80-90 йилларда икки қарама-қарши тизим ўртасидаги ғоявий 

курашнинг кескинлашиб бориши натижасида халқларнинг ўзаро маданий 

алоқаларининг ривожланиш суръатининг пасайишига сабаб бўлди. Асосий эътибор 

социалистик тизимдаги давлатлар ўртасида ғоявий-сиёсий, иқтисодий ва маданий 

алоқаларни мустаҳкамлашга қаратилди.  

Иккинчидан, “қайта қуриш” концепцияси СССР ташқи сиёсати бошқарувини 

демократлаштириш, давлат бошқарувини аксил марказлаштириш (миллий 

республикаларга бошқарувнинг айрим функцияларини узатиш), жамиятда сиёсий 

плюрализмни ривожи учун шароит яратилиши Ўзбекистонда ижтимоий-сиёсий 

муҳитда ҳам давлат сиёсати, коммунистик мафкура таъсирини нисбатан пасайтиришга 

сабаб бўлди. 

Учинчидан, жамиятда носоғлом маънавий-сиёсий вазиятнинг вужудга келиши, 

кадрлар сиёсатидаги жиддий камчиликлар, ёшлар билан ишлаш учун янги 

ёндашувларнинг йўқлиги, кескинликнинг кучайиши, қайта қуриш ғоясининг 

мафкуравий фаолиятини бус-бутун ва мукаммал концепцияга эга эмаслиги, шунингдек, 

керакли даражада тайёргарлик бўлган заминда демократик тамойилларни қўпол 

равишда кўпгина ҳолатларда бузилиши жамиятнинг маънавий ва ахлоқий 

соғломлигига салбий таъсир эта бошлади. Совет давлатининг ташқи сиёсати 

Ўзбекистон ССР нинг хорижий мамлакатлар билан спорт соҳасидаги алоқаларига таъсир 

этмасдан қолмади.  

Тўртинчидан, собиқ социалистик тузумнинг тугатилиши, СССР қўшинларининг 

1989 йилда Афғонистондан олиб чиқиб кетилиши, Иттифоқ таркибидаги миллий 

республикалар, жумладан Ўзбекистонда миллий ўзлигини англаш жараёнининг 

кучайиши каби ижтимоий-демократик ҳаракатлар тобора ўрганаётган муаммога 

концептуал ёндашувни тақозо эта бошлади [20]. 

Хулоса. Сўнгги сўз ўрнида қуйидагиларни таъкидлаб ўтиш ўринли: биринчидан, 

спорт халқларнинг ўзаро маданий оммалашувида восита вазифасини бажарган; 

иккинчидан, совет жамиятида маданият, спорт шу жамиятдаги ҳукмрон мафкура ва 

давлат манфаатига йўналтирилган. Акс ҳолда, давлат маданият ва спортни 

ривожлантиришга имкон бермаган. Бироқ, 1945-1991 йилларда жисмоний тарбия ва 

спортни ривожлантиришга катта эътибор қаратилди. Чунки, ташқи сиёсатдан 

социалистик тузумни, коммунизм ғояларини, яъни совет давлатининг “келажаги 

порлоқ” эканлигини тарғиб қилишнинг воситаси сифатида фойдаланишдан 

манфаатдор эди.  

Совет давлати сиёсатидаги ҳар қандай чеклашлар ва ҳукмрон мафкуранинг 

тўсиқларига қарамасдан мавжуд вазиятдан оқилона фойдаланган ўзбекистонлик 

спортчилар, биринчи навбатда, устоз мураббийлар кўплаб мамлакат ва жаҳон 

чемпионларини тарбиялаб етиштиришда ўзларининг меҳнатини аямадилар. Бу даврда, 

ўзбек миллий спортида советлаштириш ва ғарблаштириш жараёни юз бериб, бу 

жисмоний тарбия ва спорт соҳасида янги ўзгаришларни бошлаб берди. 

